
BOSNA I HERCEGOVINA

FEDERACIJA BOSNE I HERCEGOVINE


      VRHOVNI SUD 

FEDERACIJE BOSNE I HERCEGOVINE


Broj: 02 0 U 001881 22 R          


Sarajevo, 03.11.2022. godine


Vrhovni sud Federacije Bosne i Hercegovine u Sarajevu, u vijeću za upravne sporove sastavljenom od sudija Babić Stanković Aleksandre, kao predsjednika vijeća, Ajanović-Selimović Amele i Džerahović Emire, kao članova vijeća, te Hodžić Melise, kao zapisničara, u upravnom sporu tužitelja A. J. iz O., ... , protiv akta broj: 025-0-Su-22-000 308 od 23.09.2022. godine, tuženog Općinskog suda u Orašju, u upravnoj stvari retroaktivnog prijavljivanja staža osiguranja, odlučujući o prijedlogu Kantonalnog suda u Odžaku, da u predmetu tog suda broj: 02 0 U 001881 22 U postupa stvarno nadležan sud u drugom kantonu, na nejavnoj sjednici održanoj dana 03.11.2022. godine, donio je slijedeće:

R J E Š E N J E 

Za rješavanje ovog upravnog spora određuje se Kantonalni sud u Tuzli.

O b r a z l o ž e n j e


Osporenim rješenjem tuženog Općinskog suda u Orašju, broj i datum navedeni u uvodu ovog rješenja, odbijen je kao neosnovan zahtjev tužitelja A. J. za retroaktivno prijavljivanje staža osiguranja u evidencije FZ MIO/PIO kod Kantonalne administrativne službe za Posavski Kanton (tačka I), te je odbijen kao nedopuštan njegov zahtjev za uvidom u platne liste usposlenika tog suda za 2018. godinu i dio 2019. godine.  

Protiv osporenog rješenja tuženog organa tužitelj je tužbom, podnesenom Kantonalnom sudu u Odžaku, pokrenuo upravni spor, iz razloga detaljno navedenih i obrazloženih u tužbi, sa prijedlogom da se tužba uvaži, osporeno rješenje poništi i naloži tuženom da izvrši retroaktivnu prijavu uposlenika u evidenciju FZ MIO/PIO kod Kantonalne administrativne službe za Posavski Kanton i da za traženi period izvrši uplatu doprinosa na plaće tužitelja kao prvostepenog sudije.

Nakon toga, Kantonalni sud u Odžaku je, dopisom broj 02 0 U 001881 22 U od 12.10.2022. godine, dostavio spis ovom sudu sa prijedlogom za određivanje stvarno nadležnog suda u drugom kantonu za postupanje u ovoj pravnoj stvari. Ovo iz razloga što se kao tužitelj u predmetnoj upravnoj stvari pojavljuje A. J., koji je sudija Kantonalnog suda u Odžaku, što po ocjeni tog prvostepenog suda predstavlja važan razlog koji opravdava da Vrhovni sud Federacije Bosne i Hercegovine, u smislu člana 50. stav 2. Zakona o parničnom postupku, odredi da u ovom predmetu postupa drugi stvarno nadležni kantonalni sud, a sve u cilju kako bi se izbjegao mogući sukob interesa

Postupajući po podnesenom prijedlogu ovaj sud je donio odluku kao u izreci rješenja iz slijedećih razloga:


Odredbom člana 50. stav 2. Zakona o parničnom postupku ("Službene novine Federacije Bosne i Hercegovine", br. 53/03, 73/05, 19/06 i 98/15), koja se shodno primjenjuje na osnovu člana 55. Zakona o upravnim sporovima ("Službene novine Federacije Bosne i Hercegovine", broj: 9/05), propisano je da Vrhovni sud Federacije Bosne i Hercegovine može, na prijedlog stranke ili nadležnog suda, odrediti da u pojedinom predmetu postupa stvarno nadležan sud u drugom kantonu ako je očito da će se tako lakše provesti postupak ili ako za to postoje drugi opravdani razlozi. Dakle, ovom odredbom je predviđena delegacija drugog stvarno nadležnog suda, iz razloga cjelishodnosti i procesne ekonomije ili iz drugih opravdanih razloga, a što se cijeni u svakom konkretnom slučaju. 


Prema tome, kako je tužitelj u predmetnom upravnom sporu sudija Kantonalnog suda u Odžaku (koji bi bio stvarno i mjesno nadležan za postupanje), ta okolnost bi mogla dovesti u sumnju objektivnost sudija tog suda kod rješavanja po podnesenoj tužbi, a što po ocjeni ovog suda predstavlja važan i opravdan razlog za određivanje drugog stvarno nadležnog suda za postupanje u tom predmetu u smislu citiranog člana 50. stav 2. Zakona o parničnom postupku. 


Stoga je ovaj sud, primjenom odredbe člana 50. stav 2. Zakona o parničnom postupku, za postupanje u ovom predmetu odredio Kantonalni sud u Tuzli.

   Zapisničar                                                                                        Predsjednik vijeća     

Hodžić Melisa, s.r. 

                     

                Babić Stanković Aleksandra, s.r. 
